
Müsahibimiz litvalı hərbi jurnalist, Xocalı soyqırımının 

şahidi, “Sonsuz dəhliz” filminin iştirakçısı Riçard 
Lapaitisdir. Onun “Xalq qəzeti”nə verdiyi müsahibəni 
oxucularımıza təqdim edirik.

– Riçard Lapaitis, 
Ermənistanın hərbi 
təxribatlarına, yeni torpaqlar 
işğal etmək cəhdlərinə 
cavab olaraq Azərbaycanın 
həyata keçirdiyi əks-
hücum əməliyyatlarını necə 
qiymətləndirirsiniz?

– Birincisi, istənilən müharibə 
həm insanlar üçün, həm də 
ölkənin bütün infrastrukturu üçün 
dəhşətli bir hadisədir. Ancaq 
müharibə başlayıbsa, demək 
ki, diplomatiyanın bütün digər 
yollarını nəzərdə tutan danışıqlar 
prosesi heç bir nəticə verməyib. 
Artıq tərəddüd etməyin mümkün 
olmadığı vaxt gəlir! İkincisi, hücum 
etmək həmişə müdafiə olunmaqdan 
daha çətindir. Bu çətin vəziyyətdə 
Azərbaycanın hərbi rəhbərliyi 
çox peşəkar olduğunu sübut etdi! 
Azərbaycan hərbi qüvvələri bütün 
dünyaya nümayiş etdirdi ki, kənar 
bir yardım olmadan hər hansı bir 
vəzifənin öhdəsindən layiqincə 
gələ bilər. Üçüncüsü, Azərbaycan 
öz ərazisində mübarizə aparır və 
doğma kəndlərini və şəhərlərini 
işğaldan azad edir! Azərbaycan 
əsgərinin döyüş ruhu yüksək 
səviyyədədir və buna heyran 
qalmamaq olmur.

Azərbaycan Ordusu çox 
sayda yaşayış məntəqəsini, İranla 
sərhədi, Cəbrayıl, Zəngilan, Füzuli, 
Qubadlı, Şuşa şəhərlərini azad 
etdi. Siz həm hərbi müstəvidə, 
həm də diplomatiyada qalib 
gəldiniz. Prezidentiniz İlham 
Əliyevə ürəkdən təşəkkür edirəm. 
Nəhayət, 700 min qaçqın evlərinə 
qayıda biləcəklər.

– Siz hərbi jurnalist kimi  
I Qarabağ müharibəsinin 
şahidi olmusunuz. Ermənistan 
və Azərbaycan arasında 30 il 
əvvəlki  və  indiki müharibəni  
necə müqayisə edərdiniz, 
dəyişən və dəyişməyən 
məqamlar nədir?

– 30 il əvvəlki müharibə, 
gecə və gündüz qədər fərqlidir! 
O zaman Azərbaycan Ordusu öz 
yoluna yeni başlayırdı. Çox sayda 
könüllü dəstələr olsa da peşəkar 
hərbçilər az idi. Silahlanma, 
əsasən, sovet ordusunun qoyub 
getdiyi  köhnə silahlardan ibarət 
idi. Siyasi qeyri-sabitlik cəbhədəki 
vəziyyətə də təsir edirdi.

İndi Prezident,  Ali Baş 
Komandan İlham Əliyevin rəhbərlik 
etdiyi Azərbaycan güclü müasir 
silahlara, hərbi texnikaya və ən 
əsası bütün xalqın etibarına və 
dəstəyinə sahibdir! Müasir dövrdə  
ən son texnologiya böyük rol 
oynayır!

Dəyişməyən isə Azərbaycan 
əsgərinin döyüş ruhu və əxlaqıdır. 
Açıq deyirəm, Azərbaycan 
əsgərinin döyüş ruhuna və 
əxlaqına heyran qaldım. Birinci 

Qarabağ müharibəsində Vətən 
uğrunda qəhrəmancasına 
döyüşmüş  müharibə veteranları 
bu gün hər bir Azərbaycan 
əsgəri üçün nümunədir. Erməni 
təxribatları, vəhşiliyi və sonra 
onların ağlaya-ağlaya bütün 
dünyaya “münaqişənin qurbanı 
olduqları haqda” fəryadla bəyan 
etməsi dəyişməyib. Uşaqlar da 
daxil olmaqla mülki şəxslərin 

öldürülməsi Ermənistan 
hərbçilərinin əsas dəst-xəttidir.

– BMT-nin Təhlükəsizlik 
Şurasının qətnamələri 
Azərbaycanın işğal edilmiş 
bütün torpaqlarından erməni 
silahlı qüvvələrinin dərhal, 
tamamilə və qeyd-şərtsiz 
çıxarılmasını, qaçqınların daimi 
yaşayış yerlərinə qaytarılmasını 
qətiyyətlə tələb edir. Sizcə, 
Ermənistanı qətnamələrin 
tələblərinə əməl etməyə məcbur 
etmək olardı, yoxsa hərb yolu 
qaçılmaz idi? 

– Beynəlxalq təşkilatlar 
vahid standartlara və təzyiq 
mexanizmlərinə riayət etdikləri 
təqdirdə hər bir ölkə qətnamələrin 
tələblərini yerinə yetirməyə 
məcbur edilə bilər. Bütün dünya 

Ermənistanın təcavüzkar bir ölkə 
olduğunu başa düşür. Bilirlər 
ki, Ermənistan Azərbaycan 
ərazilərinin 20 faizini işğal altında 
saxlayırdı. ATƏT-in Minsk Qrupu 
bu torpaqları sülh yolu ilə azad 
etmək üçün çox az səy göstərdi.

30 il çox uzun bir müddətdir. 
Düşmən başqasına aid 
ərazilərdə möhkəmlənməyə və 
özlərini evdəki kimi hiss etməyə 
başladı. Ermənistan hakimiyyət 
orqanlarının təxribatları və 
təhqiramiz bəyanatları getdikcə 
daha çox təkrarlanırdı. Atəşkəs 
Ermənistan tərəfindən gündə yüz 
dəfə pozulurdu.

Mən düşünürəm ki, 

Azərbaycanın bütün öz ata-baba 
torpaqlarını azad etməsində, 
qələbəsində hərbi uğurlar 
müstəsna əhəmiyyət kəsb edir. 
Erməni hərbçilərinin təslim olması 
qaçılmaz idi və bu yalnız zaman 
məsələsi idi! Texnikalarını tərk 
edib qaçırdılar. İndi Ermənistan 
könüllü olaraq qoşunlarını 
Azərbaycanın işğal olunmuş 
ərazilərindən çıxarmalıdır. Belə bir 
müvəffəqiyyəti sülh yolu ilə əldə 
etmək mümkün deyildi!

– 1990-cı illərin əvvəllərində, 
xüsusən də Xocalı bölgəsində 
ermənilər yüzlərlə günahsız 
mülki insanı qətlə yetirdi. Siz 
özünüz də Xocalı soyqırımının 
şahidi olmusunuz. Təəssüflər 
olsun ki, indiyədək cinayətkarlar 
cəzalandırılmayıb. Ədaləti necə 

bərqərar etmək olar? 
– Bu, mənim üçün ən çətin 

sualdır, birmənalı cavab vermək 
çox çətindir. Mən Parisdə, 
Praqada, Strasburqda, Brüsseldə, 
Cenevrədə və bir çox digər Avropa 
şəhərlərində çıxış edərkən həmişə 
etnik təmizləmənin baş verdiyi 
Xocalı, Qaradağlı və bir çox 
kəndlərdə müharibə cinayətkarları 
və mülki cəlladlar məsələsini 
gündəmə gətirdim. Bildiyiniz kimi, 
hərbi cinayətlər üçün heç bir 
köhnəlik yoxdur. Cəlladların adları 
əbədi olaraq bəşəriyyət tarixinin 
ən qara səhifəsinə düşüb. İndiyə 
qədər yalnız vicdanları qarşısında 
cavabdehdirlər!

Bir neçə gün əvvəl erməni 
əsirləri ilə bağlı bir reportajı izlədim 
– üzləri təmizdir, heç bir göyərmə, 
işgəncə izi yox idi. Bir çoxunun 
Yerevandakı evlərinə zəng etmək 
imkanı da oldu. Mən istər-istəməz 
1992-94-cü illəri xatırladım... 
Erməni əsirliyindən yalnız 
pul müqabilində azad edilmiş 
azərbaycanlı əsirlərin çoxunun 
qabırğası və barmaqları qırılmışdı, 
şikəst edilmişdilər. Bədənlərinin 
hər yeri göyərmişdi. Bu əsirlər 
Ermənistanda əsil işgəncə və 
təhqir cəhənnəmindən keçmişdilər. 
Aclıq, soyuq və hətta tibbi yardım 
çatışmazlığı, qadına qarşı zorakılıq 
adi hala çevrilmişdi. Çox vaxt 
qətlə yetrilirdilər. Bütün bunlar 
sübut olundu və Azərbaycan hərbi 
əsirlərinin ifadələrində qeyd edildi. 
Buna görə də qətiyyətlə bəyan 
edirəm ki, Azərbaycan ordusunun 
mənəviyyatı nə qədər yüksəkdir.

– Azərbaycanın cəbhədən 
kənar bölgələrinə, o 
cümlədən,  Gəncə və Bərdəyə  
Ermənistanın ballistik paket 
hücumu nəticəsində 100-ə 
yaxın mülki əhali həyatını itirib. 
Onların arasında azyaşlı uşaqlar 
və qadınlar da var. Bu vəhşiliyə 
nə ad vermək olar: terror, 
soyqırımı, faşizm..? 

– Bu sözlərdən hər hansı 
biri uyğun olardı. Erməni faşizmi 
ifadəsini ilk dəfə Qarabağ 
müharibəsi illərində işləyəndə 
eşitdim. Cinayətlər ağlasığmaz 
dərəcədə dəhşətli idi. Təəssüf ki, 
erməni hərbçilərinin taktikaları 
və rəsmi İrəvan bu günə qədər 

dəyişməyib. Azərbaycanın 
münaqişə zonasından uzaq, 
dinc şəhərlərinə hücumlar hərbi 
cinayətdir. Belə cinayətləri  
Xocalıda da gördüm. Ermənistan 
gecə saatlarında azərbaycanlı 
əhalinin sıx yaşadığı yerlərə 
ballistik raketlər atdı. Burada bir 
çox uşaq öldürüldü. Burada erməni 
terroru qurbanlarının xatirəsinin 
əbədiləşdirəcək abidənin 
ucaldılacağına əminəm..

– Gəncə şəhərinə raket 
hücumları barədə Qərbin ən 
tanınmış kütləvi informasiya 
vasitələrində məlumatlar 
verilmədi. Onların laqeyd, 
çox zaman da qeyri-obyektiv, 

qəzrəzli mövqeyi nə ilə 
əlaqəlidir? 

– Təəssüf ki, dünyanın 
aparıcı mediası dinc Azərbaycan 
əhalisinə qarşı edilən bu hücuma 
utanmadan susdu. Fransa 
kimi bir çox Qərb ölkəsində, 
ABŞ-da, Kanadada güclü bir 
erməni diasporu var. Oradakı 
erməniləri incitməmək üçün  belə 
ədalətsiz mövqe tutdular.  İnsan 
həyatına belə bir münasibət 
sadəcə qorxaqlıqdır və gələcək 
üçün yaxşı heç nə vəd etmir. 
Axı insanlar Qərb azadlığına və 
mətbuat demokratiyasına inamını 
itirə bilər! Media daşnakların və 
erməni millətçilərinin təhdidindən 
çəkinməməlidir.

– Ermənistanın silahlı 
qüvvələri cəbhə bölgəsində 

peşəkar jurnalist fəaliyyətini 
həyata keçirən jurnalistlərə 
də atəş aşır. Bu günlərdə 
“Euronews” çəkiliş qrupu 
və onların istifadə etdiyi 
nəqliyyat vasitəsi düşmən 
tərəfindən kornet tipli tank- 
əleyhinə raketlə atəşə tutulub.  
Beynəlxalq konvensiyaların 
tələblərini kobud şəkildə pozan 
Ermənistana qarşı beynəlxalq 
təşkilatların sükutunun səbəbi 
nədir? 

– Hətta burada da ikili 
standartlar var. Beynəlxalq 
təşkilatlar mövqelərini açıq 
şəkildə bildirməlidirlər. Təəssüf ki, 

birinci Qarabağ müharibəsində 
də hərbi jurnalistlər öldürüldü. 
Dəfələrlə özüm ölümlə üz-
üzə dayanmışam və yalnız 
bir möcüzə ilə xilas olmuşam. 
Çox vaxt ona görə hərbi forma 
geyinirdim ki, ermənilər kameranı 
gördükdə hərbiçiyə dərhal atəş 
açmayacaqlar. Həqiqətən də, 
erməni hərbçiləri arasında çoxlu 
muzdlular var idi ki, onlar üçün bir 
hərbi jurnalistin ömrünün  dəyəri 
yoxdur.  Azərbaycanda fəaliyyət 
göstərən Beynəlxalq Avrasiya 
Mətbuat Fondu hərbi əməliyyatlar 
dövründə jurnalist  hüquqlarının 
və həyatının qorunması barədə 
dəfələrlə müxtəlif beynəlxalq 
təşkilatlara məktublar göndərib. 
Bu fond sayəsində bir çox jurnalist 
təhlükəsiz peşə borcunu yerinə 

yetirə bilib.
– İştirakçısı olduğunuz 

“Sonsuz dəhliz” filmi Dağlıq 
Qarabağ münaqişəsinin və qanlı 
soyqırımı aktının işıqlandırılması 
baxımından böyük əhəmiyyət 
kəsb edir. Sizin obyektiv, 
vicdanlı mövqeyiniz, peşə 
etikasına sədaqətiniz beynəlxalq 
informasiya sahəsində fəaliyyət 
göstərən jurnalistlərə bir 
örnəkdir. Peşəkar olmaq üçün 
jurnalist  hansı keyfiyyətlərə  
malik olmalıdır? 

– Əvvəlcə işinizi sevin və 
özünüzə qarşı dürüst olun. Həkim 
Hippokrat andı içir. Jurnalist də 

obyektiv olacağına söz verir. Axı 
bir insanın və bütün xalqın taleyi 
hadisələri necə əhatə etdiyinizə 
bağlıdır. Jurnalist  kimin nə 
düşünəcəyindən qorxmamalıdır. 
Doğrunu söyləmək – ən vacib 
olan budur! Və həqiqəti dünyaya 
çatdırmaqdan çəkinməyin! 
Təhdid olsa da geri çəkilməyin! 
Tarix o jurnalistləri xatırlayır ki, 
öz yolunda qələmi ilə ən azı bir 
nəfəri xilas edir. Mənim üçün 
müharibədə bir uşağın, bir qadının, 
bir insanın həyatı hər şeydən 
üstündür. İndi cəbhədə olan və 
hadisələri, həqiqəti işıqlandıran 
bütün jurnalistlərin qarşısında 
baş əyirəm! Və ən kiçik bir fürsət 
olsa, mən özüm də Azərbaycana 
gələrək Qarabağa yollanacağam. 
Bu ən böyük arzumdur! İlk 
Qarabağ müharibəsinin hamısını 
keçdim və onun Azərbaycan 
şəhərlərini necə məhv etdiyini 
gördüm. 30 ildə Azərbaycan 
torpağının dəhşətli işğalını 
gördüm! Buna görə də düşünürəm 
ki, hərbi jurnalist kimi Qarabağa  
getmək haqqım var! Azərbaycanın 
qələbəsinin şahidi olmaq üçün! 
Bütün qəlbimlə Azərbaycanı 
qələbə münasibətilə  təbrik 
edirəm !!!

PS: Tanınmış hərbi jurnalist 
Riçard Lapaitislə müsahibə 
noyabrın 8-də qələmə alınıb.

Müsahibəni qələmə aldı:  
Leyla RƏŞİD,  
“Xalq qəzeti”

Litvalı hərbi jurnalist Riçard Lapaitis: 

Bütün qəlbimlə Azərbaycanı  
qələbə münasibətilə təbrik edirəm!
“Açıq deyirəm, Azərbaycan əsgərinin döyüş ruhuna və əxlaqına heyran qaldım”

Adətən, üzəvari bir qüssə 
gətirən sazaqlı-çiskinli payız 
bu dəfə Azərbaycan xalqına 
möhtəşəm qalibiyyət sevinci 
bəxş edib.  Sanki, öyünc, fərəh 
yağır göylərdən. Hara baxırsan, 
Azərbaycan bayrağı dalğala-
nır. Üç rəngin təntənəli uyarlığı 
əks olunub Vətənimin bu ali 
rəmzində. Qulaqlarımda qalib baş 
sərkədəmizin xalqımızla paylaşdı-
ğı şahanə xitablar səslənir:

“Əziz Şuşa, sən azadsan!
Əziz Şuşa, biz qayıtmışıq!
Əziz Şuşa, biz səni 

dirçəldəcəyik”!
30 ildən bəri gözlədiyimiz 

müjdənin son akkordlarını 

eşidirəm: “Xoşbəxtəm ki, biz öz 
Vətənimizə, doğma Qarabağımıza 
qayıdırıq, Qarabağımızın tacı olan 
Şuşaya qayıdırıq və bu torpaqlar-
da əbədi yaşayacağıq! Bundan 
sonra heç kim bizi o torpaqlardan 
tərpədə bilməz!” Bir xalqın kölgə 
salınmış 30 ilinin üzərinə nur 
səpələnir bu sözlərlə.

Xəyalım ötənlərə yönlənir. 
Düşünürəm ki, saxtakarlıq və 
yalan üzərində quraşdırılmış 
“Ermənistan tarixi”nin kölgəsinə 
sığınan ermənilər kilsələrdə 
anonim, fitnəkar keşişlərin düzüb-
qoşduqları  bu “tarix”dən ağıllarını 
itirərək Azərbaycanı xəyali “Böyük 
Ermənistan”ın içərisində əritmək 

niyyəti ilə bütün dünyanı alda-
dacaqlarına ümid edirdilər. Bu 
iddialarla öz işğalçılıq planlarını 
gizlətmək, unutdurmaq və geniş 
auditoriyanı aldatmaq qəsdində 
idilər.    

Qafqazın Azərbaycan 
ərazilərinə məlum güclər 
tərəfindən köçürülən bu hibrid xalq 
(akademik N.Marr: erməni xalqı 
kimi, erməni dili də hibrid dildir) 
yeni torpaqlarda məskunlaşmaqla 
kifayətlənməyib, üstəlik, yerli 
xalqa qarşı ərazi, mədəniyyət, 
tarix iddiası ilə təcavüzkarlıq 
yoluna düşüb. Azərbaycan 
xalqının böyük humanizmindən 
faydalanan ermənilər bir müddət 
sonra gəldikləri ərazilərdə ixti-
şaşlar törətməyə başlayıblar. 
Bu ədalətsiz, qanlı  qovğalar 
nəticəsində Azərbaycan xalqı 
böyük faciələrə məruz qalıb. 
Köçürüldükləri bütün torpaqlar-
da davamlı cinayətlər törədən 
mənfur ermənilər, təəssüf ki, “xaç 
qardaşları”nın qoltuğuna sığına-
raq, özlərinə arxa-dayaq tapıblar. 

M.Xorenatsiyə aid edilən saxta 
“Hayistan tarixi”ni rus dilinə çe-
virmiş N.Emin “Ön söz”də bildirib 
ki, guya, m.ö. 150-ci ildə Arsaklı 
anonim çar Vaqarşakın sifarişi 
ilə suriyalı alim Mar Abas Katina 
Nineviya arxivindən “tapdığı” yu-
nan dilindəki kiçik kitab əsasında 
“Ermənilərin ibtidai tarixi” kitabını 
yazmışdır. M.Xorenatsi də, guya, 
“Ermənistan tarixi”ni qələmə 
alarkən ondan faydalanmışdı. 
Əlavə edək ki, Mestrop Maştos 
da erməni və alban əlifbalarının 
yaradıcısı  deyil,  fırıldaqçı anonim 
keşiş olub.  Ermənilərin bu sıradan 
yalanlarını dünya ictimaiyyətinə 
yüksək səslə bağırmaqla “Böyük 
Ermənistan” avantürasına dəstək 
qazandırmağa çalışıblar. Dünyada 

illər boyu bu yalana inananlar da 
olub, inanmayanlar da...

Yenidən bu günə qayıdıram. 
10 noyabr 2020-ci il...  Azərbaycan 
Prezidenti İlham Əliyevin sentyab-
rın 27-dən başlanan Qarabağ 
savaşının səngər, diplomatiya və 
informasiya cəbhələrində rəhbərlik 
etdiyi zəfər yürüşü, nəhayət, “Bö-
yük Ermənistan” yalanını tar-mar 
edib ayaqlar altına saldı. 

Dünya Azərbaycanlıları bay-
ram edir bu gün. Qələbə sədaları 
yüksəlir göy üzünə. Naxçıvan 
küçələrində də “iynə atsan yerə 
düşməz”. Qədim Nəqşi-cahanın 
hüsnünə necə də yaraşır zəfər 
rəngləri... 

Ali səviyyədə deyilmiş sözlər 
səslənir qulaqlarımda: “Mən 
Naxçıvan şəhərini Azərbaycanın 
ən gözəl şəhərlərindən biri 
edəcəyəm.” Bu  istək artıq yüksək 
səviyyədə gerçəkləşib. Bu gözəl 
şəhərin küçələrində üçrəngli 
bayraqlar dalğalanır. Maşınlarda, 
eyvanlarda, binalarda, uşaqdan-
böyüyə hamının əlində alov dilli, 
səma rəngli, həyat çalarlı bay-
raqlarımızın yaratdığı təntənə 
sevincimizi, sevgimizi yerə-göyə 
bülənd edir. Bu gün Naxçıvan 
illərin həsrətini, nisgilini silib atır si-
masından... Günbəgün gözəlləşən 
hüsnünə qələbə rənglərində 
bəzəklər vurur.

Bu misilsiz mənzərənin başı 
üstündə, sanki, Ali Baş Koman-
danın “Doğma Qarabağımıza 
qayıdırıq!”  nidası gurlayır.

Üçrəngli bayraq dalğalanır bu 
gün xalqımın göz bəbəklərində... 
“Türkləşmək, islamlaşmaq, 
müasirləşmək” düsturu, məhz bu 
üçrəngli bayrağın rənglərində öz 
əksini tapıb. Bu gün Azərbaycanın 
milli varlıq dastanını yazanla-
rın ruhları da sevinir. Əli bəy 

Hüseynzadə, Əhməd bəy Ağa-
oğlu, Cəlil Məmmədquluzadə, 
Hüseyn Cavid, Məmməd Səid 
Ordubadi, Əhməd Cavad, Cəfər 
Cabbarlı, Mikayıl Müşfiq kimi millət 
fədailərinin   ruhları dinclik tapır bu 
təntənə ilə.

Bu gün yenidən “Qarabağ 
şikəstəsi” ucalır Şuşadan. Xan 
qızı oyan, aç gözlərini, bəzən 
xan qızı! Biz qayıdırıq... Qarabağ 
savaşının tarix yazmış  və bu  
qələbəni tarixə yazmış çağırış-
ları Azərbaycanın başı üstündə 
gurlayır:

– Biz Qələbə qazanmışıq...
– Dünya Azərbaycanı yenidən 

tanıdı...
– Fəxr edirəm ki, belə ölkədə 

yaşayıram.
İlahi, bu yuxudurmu? Axı 

ulu öndərimiz bu tarixi yazan 
insan barədə inamla demişdi: 
“Mən ona özüm qədər inanıram 
və gələcəyinə böyük ümidlər 
bəsləyirəm.” 

Halal  bir fəxarətlə izləyirəm 
millətimi, necə gözəl yaraşırmış 
Azərbaycana qalibiyyət. İzdiham 
üz tutur Şəhidlər xiyabanına, təzim 
edirik  müqəddəs şəhid ruhlarının 
qarşısında.

Fəxr edirik. Qürur duyuruq. 
10 noyabr 2020-ci il... Bu gün 

Azərbaycanın şanlı tarixi yenidən 
yazıldı. Azərbaycan öz reallıq-
larını dünya ictimaiyyətinə xalq 
– ordu – rəhbər birliyi ilə diqtə 
etdi. Dünya şahmat taxtasıdır. 
Azərbaycan dünyada öz gedişini 
etdi! Azərbaycan gedişi! 

Azərbaycan xalqı bu gün bir 
ağızdan təkrarlayır: “Qarabağ 
Azərbaycandır və nida!” Bu cümlə 
artıq bizim həyat devizimizdir. 
Bu cümlə millətin  şanlı şüarıdır. 
Qarabağ bizimdir və bizim oldu. 
Tarixin ulu köksünə Azərbaycan 

əsgəri  bu cümləni al qanı ilə 
həkk etdi. Bu müdrik kəlam bir 
daha silinməyəcək, əbədi olacaq! 
Nəsildən-nəsilə ötürüləcək bu 
şanlı şüar.

Bu gün Dünya Azərbaycanlıları 
bir ağızdan söyləyirlər: “Biz fəxr 
edirik ki, azərbaycanlıyıq”. Naxçı-
van küçələrindəki izdiham da bu 
öyüncü təcəssüm etdirir. Hər kəsin 
dilində qələbə şüarları…

Balacalar alqış deyirlər, 
ağsaqqal-ağbirçəklər dualar 
edirlər müzəffər Ali Baş Koman-
dan İlham Əliyevin şərəfli ün-
vanına. Nə gözəl yaraşır zəfər 
Azərbaycana!

Bu xoşbəxtliyin rəsmini hansı 
rəssamın çəkməyə gücü çatar?! Bu 
elə bir tablodur ki, onu ancaq Alla-
hın verdiyi güc, fitri istedadla yarat-
maq olar. Ali Baş Komandanımızın 
dediyi kimi: “Bu, bizim hamımızın 
qələbəsidir, bütün Azərbaycan 
xalqının. Azərbaycan xalqı bir daha 
göstərdi ki, nə qədər böyük xalqdır, 
nə qədər vətənpərvər xalqdır, nə 
qədər dəmir iradəyə malik olan 
xalqdır. 30 ilin əziyyəti, 30 ilin 
ümidsizliyi, 30 ilin əzabları xalqı-
mızı sındırmadı, iradəmizə heç bir 
mənfi təsir göstərmədi. Əksinə, 
biz daha da bütövləşdik, daha da 
mətinləşdik, daha da gücləndik, 
özümüzü toparladıq, dedik ki, artıq 
yetər, biz bu işğala dözməyəcəyik. 
Dedik ki, düşməni torpaqlarımızdan 
qovacağıq!”. 

Ulu öndər Heydər Əliyev 
bildirmişdi: “Üzümü Sizə – 
həmvətənlərimə tutaraq, qarşı-
dan gələn prezident seçkilərində 
prezidentliyə namizəd, mənim 
siyasi varisim, Yeni Azərbaycan 
Partiyası sədrinin I müavini İlham 
Əliyevi dəstəkləməyə çağırıram. 
O, yüksək intellektli, praqma-
tik düşüncəli, müasir dünya 

siyasətini və iqtisadiyyatını gözəl 
bilən, enerjili və təşəbbüskar bir 
şəxsiyyətdir. Sizi əmin edirəm 
ki, həm İlham Əliyev, həm də 
Yeni Azərbaycan Partiyası 
bundan sonra da xalqımızın ən 
layiqli övladlarını öz ətrafında 
sıx birləşdirərək Azərbaycan 
dövlətinin inkişafı və xalqımı-
zın firavanlığı yolunda çox işlər 
görəcəklər. İnanıram ki, mənim 
axıra çatdıra bilmədiyim taleyüklü 
məsələləri, planları, işləri Sizin 
köməyiniz və dəstəyinizlə İlham 
Əliyev başa çatdıra biləcək. 
Mən ona özüm qədər inanıram 
və gələcəyinə böyük ümidlər 
bəsləyirəm.” Tarix bu inamın, eti-
barın ululuğunu və mötəbərliyini 
xalqımızın Qarabağ qələbəsinin 
təmin edilməsi ilə bir daha 
təsdiqlədi.

Noyabrın 10-da Azərbaycan 
Respublikasının Prezidenti İlham 
Əliyevin xalqa etdiyi müraciətdə 
deyilir: “Qarabağ Azərbaycandır 
və nida!” ifadəsi artıq bizim 
qələbəmizin rəmzinə çevrildi. Bir il 
bundan əvvəl mən bunu demişəm. 
Mən fəxr edirəm ki, mənim 
dediyim ifadə artıq bir milli şüara 
çevrildi. Bu gün böyük qürur hissi 
ilə deyə bilərik ki, Füzuli bizim-
dir, Cəbrayıl bizimdir, Zəngilan 
bizimdir, Qubadlı bizimdir, Ağdam 
bizimdir, Laçın bizimdir, Kəlbəcər 
bizimdir, Şuşa bizimdir, Qarabağ 
bizimdir, Qarabağ Azərbaycandır! 
Eşq olsun Azərbaycan xalqına! 
Yaşasın Azərbaycan!”

Yaşasın müzəffər xalqın, 
müzəffər ordunun müzəffər Ali Baş 
Komandanı İlham Əliyev…

Nərgiz İSMAYILOVA,  
AMEA Naxçıvan Bölməsinin 

əməkdaşı, filologiya üzrə 
fəlsəfə doktoru

Doğma Qarabağımıza qayıdırıq!

“Əlbəttə, Laçın da, Kəlbəcər də, bütün hamısını, 
hamısını  qaytaracaqlar...” Prezident, Ali Baş 
Komandan İlham Əliyevin xalqımıza qələbə müjdəsi 
çatdıran bu sözləri qulaqlarımda təkrar-təkrar səslənir. 
Bu sözlərdən qəlbimə yayılan  inam və iftixarla 
Naxçıvan şəhərinin mərkəzi küçəsi ilə addımlayıram...


